
1. O novo currículo galego  

1.1 Introdución 

A Lei orgánica 2/2006, do 3 de maio, de educación, modificada pola Lei orgánica 3/2020, do 29 de 
decembro, regula no capítulo terceiro do seu título preliminar a definición de currículo e enumera 
os elementos que o integran. Establece tamén que o currículo deberá orientarse a facilitar o 
desenvolvemento educativo do alumnado, garantindo a súa formación integral, contribuíndo ao 
pleno desenvolvemento da súa personalidade e preparándoo para o exercicio pleno dos dereitos 
humanos e dunha cidadanía activa e democrática na sociedade actual, sen que, en ningún caso, 
poida supoñer unha barreira que xere abandono escolar ou impida o acceso e o exercicio do de-
reito á educación. 

Así mesmo, coas modificacións introducidas pola citada Lei orgánica 3/2020, do 29 de decembro, 
realízase unha nova distribución de competencias entre o Estado e as comunidades autónomas, 
establecendo que, co fin de asegurar unha formación común e garantir a validez dos títulos co-
rrespondentes, o Goberno fixará, en relación cos obxectivos, as competencias, os contidos e os 
criterios de avaliación, os aspectos básicos do currículo, que constitúen as ensinanzas mínimas. 
Esas ensinanzas mínimas requirirán o 50 por cento dos horarios escolares para as comunidades 
autónomas que teñan lingua cooficial, como é o caso da Comunidade Autónoma de Galicia. As 
administracións educativas, á súa vez, serán as responsables de establecer o currículo corres-
pondente para o seu ámbito territorial, do que formarán parte os aspectos básicos antes men-
cionados. Finalmente, corresponderá aos propios centros docentes desenvolver e completar, de 
ser o caso, o currículo de cada etapa e ciclo no uso da súa autonomía, e tal como se recolle na 
propia lei. 

En desenvolvemento do anterior, a Comunidade Autónoma de Galicia concreta a regulación en: 

▪ O Decreto 150/2022, do 8 de setembro, polo que se establece a ordenación e o currículo da 

educación infantil na Comunidade Autónoma de Galicia. 

▪ O Decreto 155/2022, do 15 de setembro, polo que se establecen a ordenación e o currículo da 

educación primaria na Comunidade Autónoma de Galicia. 

▪ O Decreto 156/2022, do 15 de setembro, polo que se establecen a ordenación e o currículo da 

educación secundaria obrigatoria na Comunidade Autónoma de Galicia. 

▪ O Decreto 157/2022, do 15 de setembro, polo que se establecen a ordenación e o currículo do 

bacharelato na Comunidade Autónoma de Galicia. 

  

https://www.xunta.gal/dog/Publicados/2022/20220909/AnuncioG0655-080922-3_gl.html
https://www.xunta.gal/dog/Publicados/2022/20220926/AnuncioG0655-190922-0001_gl.html
https://www.xunta.gal/dog/Publicados/2022/20220926/AnuncioG0655-190922-0002_gl.html
https://www.xunta.gal/dog/Publicados/2022/20220926/AnuncioG0655-190922-0003_gl.html

1.2 O perfil de saída 

No novo modelo curricular, o perfil de saída do alumnado ao finalizar o ensino básico constitúese 
como a ferramenta que concreta os principios e fins do sistema educativo español. 

O perfil de saída identifica e define, en conexión cos retos do século XXI, as competencias clave 
que se espera que as alumnas e os alumnos desenvolveran ao completar a educación básica. 

 

 

 

 

 

 

 

 

 

 

O perfil de saída defínese como o conxunto de competencias persoais, sociais e académicas in-
dispensables para que as e os estudantes alcancen o seu desenvolvemento persoal, resolvan de 
maneira ética, crítica e sostible situacións e problemas nos distintos ámbitos da vida, busquen e 
aproveiten oportunidades de mellora, desenvolvan a súa socialización, continúen o seu itinerario 
formativo e participen activamente na sociedade. 

O perfil de saída do alumnado ao termo do ensino básico fixa as competencias que todo o alum-
nado debe adquirir e desenvolver ao finalizar o ensino básico. Constitúe o referente último do 
desempeño competencial, tanto na avaliación das distintas etapas e modalidades do ensino bá-
sico, como para a titulación de Graduada ou Graduado en Educación Secundaria Obrigatoria. Fun-
damenta o resto de decisións curriculares, así como as estratexias e orientacións metodolóxicas 
na práctica docente. 

O perfil de saída do ensino básico concrétase na formulación dun conxunto de descritores ope-
rativos para cada unha das oito competencias clave: 

▪ Competencia en comunicación lingüística (CCL). 

▪ Competencia plurilingüe (CP). 

▪ Competencia matemática e competencia en ciencia, tecnoloxía e enxeñería (STEM). 

▪ Competencia dixital (CD). 

▪ Competencia persoal, social e de aprender a aprender (CPSAA). 

▪ Competencia cidadá (CC). 

▪ Competencia emprendedora (CE). 

▪ Competencia en conciencia e expresión culturais (CEC). 

O perfil de saída é único e o mesmo para todo o territorio estatal para contribuír, desta forma, á 
coherencia, cohesión e harmonización que a lei educativa exixe ao sistema educativo. 

O perfil de saída ao finalizar o ensino básico non pode vincularse exclusivamente a 4º de ESO, 
porque identifica as competencias que debe alcanzar todo o alumnado que complete con éxito a 
etapa de educación obrigatoria nas súas diversas vías e modelos (FP básica, diversificación curri-
cular). 

Os descritores operativos defínense como os desempeños propios de cada unha das competen-
cias clave para a aprendizaxe permanente, que incorporan os coñecementos, as destrezas e as 
actitudes que o alumnado debería adquirir e desenvolver ao finalizar a ensinanza básica. Estes 
descritores constituirán o marco referencial para a definición dos obxectivos das áreas/mate-
rias/ámbitos, que identifican as capacidades e os principais tipos de actuacións asociadas a elas 
que o alumnado debe poder despregar en situacións ou actividades organizadas en torno aos 
contidos propios da área ou materia. 

Os descritores operativos ao rematar 6º de educación primaria concíbense como a concreción do 
grao de adquisición do perfil de saída que se espera conseguir ao completar a etapa de educación 
primaria. Esta concreción considérase imprescindible para orientar o labor do profesorado e, so-
bre todo, como elemento clave para resaltar a concepción da educación obrigatoria como un 
contínuum a través do cal se vai progresando. 

1.3 O novo currículo galego 

A Comunidade Autónoma de Galicia ten atribuída no artigo 31 do Estatuto de autonomía de Ga-
licia, aprobado pola Lei orgánica 1/1981, do 6 de abril, competencia plena sobre a regulación e a 
administración do ensino en toda a súa extensión, niveis e graos, modalidades e especialidades. 

No ámbito das súas competencias, a Comunidade Autónoma de Galicia configura o currículo ga-
lego co reto de establecer e homoxeneizar no territorio os dereitos formativos e de aprendizaxe 
do alumnado, pero tamén guiar o profesorado nos procesos de ensino e aprendizaxe que poña en 
práctica, permitíndolle ter unha base máis clara sobre a que desenvolver a súa docencia segundo 
as distintas idades do alumnado. Nese sentido, unha das funcións do currículo será a de informar 
as e os docentes sobre o que se pretende acadar e proporcionarlles pautas de acción e orienta-
cións sobre como conseguilo. Ademais, constitúe un referente para a rendición de contas dentro 
do propio sistema educativo e para as avaliacións da calidade deste, entendidas como a súa ca-
pacidade para acadar as intencións educativas fixadas. 

A Comunidade Autónoma de Galicia regula o currículo para cada unha das etapas educativas nos 
seguintes decretos: 

– O Decreto 150/2022, do 8 de setembro, polo que se establece a ordenación e o currículo da 
educación infantil na Comunidade Autónoma de Galicia. 

– O Decreto 155/2022, do 15 de setembro, polo que se establecen a ordenación e o currículo 
da educación primaria na Comunidade Autónoma de Galicia. 

– O Decreto 156/202, do 15 de setembro , polo que se establecen a ordenación e o currículo 
da educación secundaria obrigatoria na Comunidade Autónoma de Galicia. 

– O Decreto 157/2022, do 15 de setembro, polo que se establecen a ordenación e o currículo 
do bacharelato na Comunidade Autónoma de Galicia. 

Cada un dos anteriores decretos concretouse, á súa vez, a través dunha orde de desenvolve-
mento: 

As ordes de desenvolvemento dos citados decretos: 

– A Orde do 30 de maio de 2023 pola que se desenvolve o Decreto 150/2022, do 8 de setem-
bro, polo que se establece a ordenación e o currículo da educación infantil na Comunidade 
Autónoma de Galicia e se regula a avaliación nesa etapa educativa. 

– A Orde do 26 de maio de 2023 pola que se desenvolve o Decreto 155/2022, do 15 de setem-
bro, polo que se establecen a ordenación e o currículo da educación primaria na Comuni-
dade Autónoma de Galicia e se regula a avaliación nesa etapa educativa. 

– A Orde do 26 de maio de 2023 pola que se desenvolve o Decreto 156/2022, do 15 de setem-
bro, polo que se establecen a ordenación e o currículo da educación secundaria obrigatoria 
na Comunidade Autónoma de Galicia e se regula a avaliación nesa etapa educativa. 

– A Orde do 26 de maio de 2023 pola que se desenvolve o Decreto 157/2022, do 15 de setem-
bro, polo que se establecen a ordenación e o currículo do bacharelato na Comunidade Au-
tónoma de Galicia e se regula a avaliación nesa etapa educativa. 

1.3.1 A estrutura do currículo galego 

Entender a estrutura e os elementos do currículo considérase imprescindible para elaborar unha 
programación didáctica. 

Os elementos curriculares que forman parte do currículo galego son: 

▪ Introdución da área/materia/ámbito. 

▪ Obxectivos da área/materia/ámbito. 

▪ Para cada curso no que se imparta, agrupados en bloques temáticos: 

– Criterios de avaliación. 

– Contidos. 

▪ Orientacións pedagóxicas da área/materia/ámbito. 

 

Introdución da área/materia/ámbito 

O currículo de cada área/materia/ámbito preséntase cunha introdución global que define a súa 
importancia no contexto de toda a etapa, indicando sobre que aspectos principais se centra, así 
como as implicacións que ten para o alumnado. Tamén indica a relación que a dita 

área/materia/ámbito ten coas diferentes competencias clave, e enumera e explica a división nos 
diferentes bloques de criterios de avaliación e contidos que configuran o currículo de cada curso 
no que se imparte. 

Obxectivos da área/materia/ámbito (OBX) 

Os obxectivos son os desempeños que o alumnado debe poder despregar en actividades ou en 
situacións cuxa abordaxe requiren as aprendizaxes asociadas aos bloques de cada área/mate-
ria/ámbito. Os obxectivos da área/materia/ámbito constitúen un elemento de conexión entre o 
perfil de saída do alumnado e os criterios de avaliación e os contidos.  

Os obxectivos refírense ao conxunto dos cursos en que, dentro dunha mesma etapa, se imparte 
a correspondente área, materia ou ámbito. Cada obxectivo acompáñase no currículo dunha des-
crición do mesmo.  

A estrutura sintáctica dos obxectivos é a suma de: 

▪ Acción (verbo en infinitivo): Expresan as capacidades que se deben adquirir para acadar a 
competencia. 

▪ Obxecto das accións: Expresan os contidos que se están identificando, discriminando ou exe-
cutando: función, técnica, coñecemento... 

▪ Contexto de aprendizaxe: Expresan as características xerais das actividades de aprendizaxe. 

▪ Finalidade: Expresa a competencia que se pretende alcanzar. 
 

 Exemplo: 

OBX. Responder a preguntas científicas sinxelas, utilizando diferentes técnicas e instrumentos propios do pen-
samento científico, para interpretar e explicar feitos e fenómenos que ocorren no medio natural, social e cul-
tural. 

Accións 

 

Obxecto da acción Contexto de aprendizaxe Finalidade 

Que? 

(Infinitivo) 

Que? 

(contido) 

Como? 

(xerundio/a través de...) 

Para que? 

(para+infinitivo) 

Responder a preguntas científicas sin-
xelas 

utilizando diferentes técni-
cas e instrumentos propios 
do pensamento científico 

para interpretar e explicar 
feitos e fenómenos que 
ocorren no medio natural, 
social e cultural 

Criterios de avaliación (CA) por curso, agrupados por bloques 

Os CA dun bloque describen o que se pretende lograr na aprendizaxe do alumnado con ese bloque 
e serán o seu referente de avaliación. Neste sentido, os contidos non son máis que os medios 
para os alcanzar. 

Os CA operan como unha ponte de conexión entre os contidos e os obxectivos da área/mate-
ria/ámbito, e deben orientar o deseño dos procesos de ensino e aprendizaxe do profesorado para 
o logro dos obxectivos e da adquisición das competencias (paradigma da aprendizaxe competen-
cial). Cada CA vincúlase, dentro de cada bloque, a un obxectivo da área/materia/ámbito. 

Os CA dun bloque son os referentes de avaliación para os contidos dese bloque. Non existe ne-
cesariamente unha relación un a un entre un CA e un contido do bloque; sen embargo, si hai unha 
relación completa entre o conxunto dos CA dun bloque e o conxunto dos contidos dese bloque. 

A estrutura sintáctica de formulación dos criterios de avaliación (CA) é a suma de: 

▪ Accións (verbo en infinitivo): Expresan un proceso e a capacidade que o alumnado debe ad-
quirir. 

▪ Obxecto das accións: Expresan os contidos que o alumnado ten que aprender e coñecer, e o 
profesorado ensinar para conseguir a capacidade. 

▪ Contexto: Modo de aplicación e uso do contido (en xerundio, con adverbios de modo ou con 
expresións do tipo «a través de»). 

 Exemplo xeral de CA: 

CA. Comunicar de forma oral ou gráfica o resultado das investigacións explicando os pasos seguidos coa axuda 
dun guión. 

Acción Obxecto das acción Contexto 

Que? 

(Infinitivo) 

Que? 

(contido) 

Como? 

(xerundio/a través de...) 

Comunicar de forma oral ou gráfica o resultado das investiga-
cións 

explicando os pasos seguidos coa axuda dun 
guión 

Contidos por curso, agrupados por bloques 

Os contidos preséntanse en bloques xunto cos criterios de avaliación. Os contidos representan 
os coñecementos, habilidades, destrezas e actitudes que require o alumnado para desenvolver 
as accións que se expresan nos CA dun mesmo bloque e non deben entenderse como un fin en si 
mesmos. 

Orientacións pedagóxicas da área/materia/ámbito 

As orientacións pedagóxicas teñen por finalidade orientar ao profesorado e ao centro, de forma 
xeral, para facilitarlle a planificación docente e o deseño da súa proposta didáctica. As orienta-
cións pedagóxicas inclúen dous apartados: 

▪ A relación dos obxectivos da área/materia/ámbito cos descritores das competencias clave, que 
indica a vinculación de cada un deses obxectivos cos descritores operativos de cada unha das 
oito competencias clave.  

▪ As liñas de actuación que, a modo de recomendacións, indican pautas orientativas no deseño 
do proceso de ensino e aprendizaxe. 

2. A aplicación informática Proens 

A aplicación Proens preséntase como a ferramenta corporativa deseñada para: 

▪ Elaborar e realizar o seguimento e a supervisión das programación didácticas, que deben 
contemplar os criterios e as decisións que establece o centro para garantir a coherencia na 
actuación docente. 

▪ Elaborar, modificar e supervisar a concreción curricular. 

▪ Validar a avaliación das competencias clave (só para a educación primaria e a educación se-
cundaria obrigatoria). 

▪ Elaborar as adaptacións curriculares individualizadas. 

A aplicación Proens permite a elaboración de todos os apartados da programación dun xeito di-
námico a través de diferentes pantallas xa que se presenta a información dos elementos do currí-
culo en cada momento preciso; ademais, admite unha continua revisión e reelaboración, permi-
tindo gardar e validar a información ata chegar á versión definitiva proposta pola/o docente, para 
posteriormente comezar as fases de validación por parte das coordinacións de ciclo/xefaturas de 
departamento, os equipos directivos e a inspección educativa. 

A aplicación Proens permite a elaboración de todos os apartados da concreción curricular dun 
xeito dinámico a través de diferentes pantallas nas que se recollen cada un dos apartados. O 
equipo directivo será o responsable de introducir a concreción curricular en Proens e de pechala 
coa data de aprobación polo claustro de profesorado.  

Os apartados mínimos que deben conter as programacións didácticas e a concreción curricular 
aparecen regulados no decreto do currículo de cada etapa educativa. 

Xunto co anterior, a aplicación Proens incorpora gradualmente novas funcionalidades como ser-
vir para o deseño das adaptacións curriculares individualizadas ou poder informar, en conexión 
con XADE, da contribución das áreas e materias ao logro das competencias clave, obtendo una 
cualificación orientativa das competencias clave para o alumnado das etapas de educación pri-
maria e de educación secundaria obrigatoria. 

Como se accede á aplicación informática Proens? 

A ligazón da aplicación informática de programacións é: http://www.edu.xunta.gal/proens 

 

▪ A páxina inicial da aplicación presenta: 

– Un menú lateral á esquerda de cor negra que permite navegar polas diferentes pantallas. 
Este menú pódese ocultar premendo na icona de tres raias horizontais que hai ao lado do 
nome da aplicación.  

– A icona verde da parte superior dereita serve para identificarse e entrar na aplicación. Esta 
icona cambia a cor encarnada durante o funcionamento da aplicación para indicar que se se 
preme nela o sistema pecha a sesión e abandona a aplicación. 

– Un conxunto de iconas de sistema, na parte superior, que proporcionan funcións globais 
(acceso aos informes, por exemplo). Para identificar as funcións abonda con situar o apun-
tador do rato sobre elas para que o sistema amose un rótulo descritivo. 

http://www.edu.xunta.gal/proens
http://www.edu.xunta.gal/proens

– Unha cabeceira de cor gris na que aparece o título do menú seleccionado. 

– Unha zona azul clara na que aparecerá información de axuda. 

▪ Para acceder cómpre autenticarse co nome e o contrasinal da conta de correo corporativo (sen 
@edu.xunta.gal). 

Funcionalidades da aplicación 

Dependendo do perfil da persoa usuaria, a aplicación presenta diferentes opcións: 

▪ Elaboración  

− Programación didáctica: o profesorado crea as programacións didácticas das 
áreas/materias/ámbitos das etapas de infantil, primaria, secundaria e bacharelato 
nas que teña atribución docente durante o curso académico.  

− Adaptación curriculares individualizada: unha vez pechada a programación didác-
tica oficial, aparece a opción de crear unha adaptación curricular individualizada 
para esa área ou materia. 

▪ Supervisión da programación didáctica: opción reservada para o perfil de revisor/a (que terán 
as coordinacións de ciclo ou as xefaturas de departamento, a dirección do centro e a inspección 
educativa). Cada un destes perfís de revisión pode validar a programación para que avance ao 
seguinte estado, ou pode poñela en revisión (neste caso, a programación volve poñerse no 
estado de elaboración para que o profesorado poida corrixir ou modificar aqueles aspectos 
indicados). 

▪ Seguimento: permite gardar datos de interese sobre a evolución do desenvolvemento na prác-
tica das programacións didácticas pechadas.  

− Seguimento por UD: cada docente realiza o seguimento nos seus grupos. O segui-
mento realízase para cada unha das unidades didácticas (en diante, UD), recollendo 
información relativa á data de inicio e á data de fin de impartición da dita UD, o 
número de sesións totais realizadas, o grao de cumprimento (con tres opcións: 
baixo, medio e alto), as propostas xerais de mellora (texto libre) e outras observa-
cións (texto libre).  

− Seguimento final: todos os docentes que imparten a área ou materia no mesmo 
nivel realizan un seguimento final de forma colaborativa para recopiar datos de 
interese de cara ao seguinte curso.  

▪ Concreción curricular: permite que o equipo directivo introduza a información correspondente 
a cada un dos apartados da concreción curricular acordada en claustro que orientan o desen-
volvemento do currículo e a coordinación interdisciplinaria aprobados polo claustro de profe-
sorado. 

▪ Supervisión curricular: permite que inspección educativa revise a concreción curricular do cen-
tro 

▪ Avaliación de competencias:  

− Validación: dispoñible soamente para os equipos directivos, co obxectivo de que 
validen a información dos pesos cos que cada unha das áreas/materias/ámbitos 
contribúe a cada unha das oito competencias clave. 

− Simulación: dispoñible para todo o profesorado do centro co obxectivo de realizar 
simulacións deses mesmos pesos tendo en conta só as áreas/materias/ámbitos 
seleccionadas para unha determinada matrícula. 

3. A elaboración da programación didáctica en 
Proens 

3.1 A programación didáctica 

A normativa educativa vixente reflicte a necesidade de planificar e concretar o proceso de ensino 
e aprendizaxe dos elementos curriculares a través da programación didáctica. Así, os decretos 
que regulan a ordenación e o currículo en cada unha das etapas regulan no seu articulado os 
elementos que, como mínimo, debe conter unha programación didáctica para desenvolver o 
currículo das áreas/materias/ámbitos das ditas ensinanzas. Estes elementos son: 

a) Introdución. 

b) Obxectivos e súa contribución ao desenvolvemento das competencias. 

c) Relación de unidades didácticas coa súa secuencia e temporalización, que incluirán a parte do 
currículo da área que se traballará e a relación de instrumentos de avaliación.  

d) Metodoloxía. 

– Concrecións metodolóxicas. 

– Materiais e recursos didácticos. 

e) Avaliación. 

– Procedemento para a avaliación inicial. 

– Criterios de cualificación con indicación do grao mínimo de consecución para a superación 
da área, e criterios de recuperación.  

– En educación infantil: Criterios de valoración do desenvolvemento e das 
aprendizaxes do alumnado. 

– Procedemento de seguimento, recuperación e avaliación das materias pendentes (na ESO e 
no bacharelato).  

– Procedemento para acreditar os coñecementos necesarios en determinadas materias (no 
bacharelato). 

f) Medidas de atención á diversidade. 

g) Transversal. 

– Concreción dos elementos transversais. 

– Actividades complementarias. 

h) Práctica docente. 

– Procedemento para avaliar o proceso de ensino e a práctica docente cos seus indicadores 
de logro. 

– Procedemento de seguimento, avaliación e propostas de mellora da programación. 

A normativa tamén fai mención a que o equipo docente realizará o seguimento das 
programacións didácticas de cada área/materia/ámbito, con indicación do seu grao de 
cumprimento e, en caso de desviacións, cunha xustificación razoada. 

Por outra banda, regúlase que a consellería con competencias en materia de educación 
promoverá o uso das tecnoloxías da información e da comunicación na elaboración e no 
seguimento das programacións didácticas. 

3.2 Configuración en Xade, versións e estados 

Configuración inicial en Xade para poder ter acceso á elaboración da programación 

A aplicación Proens vincularase cos datos introducidos en Xade, ao inicio de cada curso acadé-
mico, en relación ao profesorado encargado de impartir a área/materia/ámbito a cada grupo de 
alumnado. Así, os centros deben realizar a configuración en Xade a través do menú Alumnado > 
Grupos > Grupos simples > Materias  

 

Ao autenticarse na aplicación Proens os pasos a seguir para iniciar a elaboración son: 

– Premer na opción do menú lateral Elaboración e Programacións. Aparecen os filtros para a 
busca de Curso e Centro; premer no botón Buscar. 

 

– A continuación o sistema amosa as áreas/materias/ámbitos dos que se debe elaborar a 
programación didáctica. 

– Para iniciar a elaboración de cada programación hai que crear unha versión premendo no 
botón  

O funcionamento da aplicación Proens limita a elaboración das programacións ás áreas/mate-
rias/ámbitos nas que a persoa docente estea configurada como profesor/a 1 e/ou 2 en Xade nese 
curso académico. 

A programación de cada área/materia/ámbito e curso é única, independentemente dos grupos 
que existan no centro para ese curso e do número de docentes que impartan nese nivel. Todo o 
profesorado que imparta docencia nesa área/materia/ámbito e curso, máis a persoa encargada 
da primeira supervisión no caso da etapa de educación infantil e de educación primaria e a xefa-
tura de departamento no caso de educación secundaria obrigatoria e de bacharelato, teñen ac-
ceso á elaboración desa programación. 

Que opcións existen para crear unha versión dunha programación? 

A aplicación permite crear diferentes tipos de versión para elaborar a programación: 

– 1. Crear unha nova versión da programación sen datos, que carga os datos do currículo da 
área/materia/ámbito. 

– 2. Crear unha nova versión da programación a partir dun exemplo de programación. 

Posteriormente, cando xa existan programacións da área/materia/ámbito pechadas dou-
tros cursos académicos, a aplicación permitirá crear outros dous tipos de versión para ela-
borar a programación: 

– 3. Crear unha nova versión da programación a partir das programacións do centro edu-
cativo

ersoa docente. 

– 4. Crear unha nova versión da programación a partir das miñas programacións, que carga 
os datos dunha das programacións elaboradas pola persoa docente no mesmo curso aca-
démico ou en cursos anteriores para a mesma área/materia/ámbito. 

Para que as opcións 3 e 4 estean dispoñibles é necesario que haxa programacións pechadas. 

–  5. Crear unha programación a partir dun borrador, carga os datos da versión borrador 
elaborada no curso anterior. 

 

Creación dun borrador da programación didáctica  

Outra funcionalidade que ofrecerá Proens será a de permitir crear un borrador de traballo dunha 
programación que será recuperable no curso seguinte. Esta opción require que a programación 
didáctica estea pechada (versión oficial), momento no que aparecerá a icona dun lapis que per-
mitirá a elaboración dunha versión borrador. 

Neste punto cómpre lembrar que, en cada curso académico, Proens e Xade vincúlanse para infor-
mar das áreas/materias/ámbitos que están asignados a cada docente e que lle limitan as opcións 
das áreas/materias/ámbitos sobre os que se pode elaborar a programación didáctica. Polo tanto, 
no curso actual a opción de elaborar un borrador cínguese ás áreas/materias/ámbitos e nivel que 
están asignados a cada docente no curso actual (se unha persoa docente quere elaborar a pro-
gramación dunha materia e un curso que non imparte no curso actual non poderá crear un bo-
rrador xa que na aplicación Xade non consta como docente desa materia). 

Ao premer no lapis, pódese crear o borrador partindo dunha versión sen datos, a partir da pro-
gramación do centro educativo, a partir da programación de exemplo... 

No seguinte curso académico, no momento de elaborar a programación didáctica oficial da 
área/materia/ámbito, aparecerá entre o resto de opcións a posibilidade de partir da versión bo-
rrador. 

Menú de opcións vinculadas á versión creada da programación didáctica 

▪ A versión creada 
versión, o número de versión, a data da última modificación, o estado; así mesmo, aparecen 
catro opcións vinculadas a estas iconas: 

 Ver detalle, presenta a información da programación elaborada ata o momento. 

 
Modificar. permite a elaboración da programación. Ao pechar a programación definitiva, desaparece esta 
opción para dita versión. 

 Xerar informe, remite ao buzón de informes para xerar un pdf coa programación. 

 Crear (nova versión), permite crear unha nova versión (unha vez pechada a programación desaparece esta 
opción aparecendo a opción de crear borrador) 

 
Crear borrador, permite crear unha nova versión en modo borrador para ser empregada como base o 
curso seguinte (so aparece tras pechar a programación didáctica) 

 
Elaborar unha adaptación curricular individualizada (so aparece tras pechar a programación didáctica) 

Cales son os posibles estados da programación? 

▪ Cada programación didáctica pode atoparse en distintos estados durante o seu proceso de 
elaboración: 

– Sen elaborar. Non se iniciou a elaboración da programación nin se creou ningunha versión. 

– En elaboración. Creouse unha versión para iniciar a programación. 

– Con erros. A información aportada nalgunha das pantallas non cumpre os criterios de for-
mato de validación da aplicación. 

– Lista para pechar. A información aportada en todas as pantallas cumpre os criterios de 
formato de validación da aplicación. 

– Pechada. A persoa docente dá por entregada a programación didáctica, e así pode iniciarse 
a fase de seguimento. Neste estado iníciase tamén a fase de supervisión. 

– A partir deste momento entra nas fases de entrega e supervisión pola coordinación de ci-
clo/xefatura de departamento; equipo directivo; e inspección educativa, quen dun xeito se-
cuencial poden poñer en revisión ou indicar que a programación pase ao seguinte rol super-
visor. Os estados destas fases son: 

– Primeiro nivel: a coordinación de ciclo e/ou a xefatura de departamento estudos 
pode indicar dous estados: Posta en revisión pola XD/Coordinación ou Entregada á di-
rección. 

– Segundo nivel: o equipo directivo pode indicar dous estados: Posta en revisión pola 
dirección ou Entregada á inspección. 

– Terceiro nivel: a inspección educativa pode indicar dous estados: Posta en revisión 
por inspección ou Sen requirimento de inspección.  

– No estado de Posta en revisión, a opción de modificar volve aparecer para que a/o docente 
poida introducir os cambios oportunos e volva repetirse a secuencia de estados. 

3.3 Como iniciar a elaboración da programación? 

Para proceder á elaboración dunha programación didáctica os pasos a seguir son: 

– 1. Autenticarse na aplicación Proens co nome de usuario/a e contrasinal corporativo (sen 
@edu.xunta.gal). 

– 2. Premer na opción do menú lateral Elaboración e Programacións. Listaranse as áreas/ma-
terias/ámbitos nas que cada docente ten atribución para realizar a programación didáctica 
(dato importado dende Xade). 

– 3. Elixir a materia da que se desexa elaborar a programación e premer o correspondente 

botón . Aparecerá a pantalla Datos da programación. 



Páxina 16 de 40 

 

3.4 Apartados da programación didáctica na aplicación Pro-
ens 

Una vez seleccionada unha área/materia/ámbito, o menú lateral esquerdo presenta varios apar-
tados, numerados do 1 ao 8, que se corresponden cos apartados mínimos que debe conter unha 
programación didáctica, tal e como se recolle na seguinte táboa: 

 

Elementos da programación regulados 
na normativa de cada etapa 

Menú lateral esquerda na aplicación 
Proens (sobre fondo negro) 

Pantallas en Proens 

a) Introdución. 1. Introdución. 1. Introdución. 

▪ Texto libre. 

b) Obxectivos e súa contribución ao desen-
volvemento das competencias. 

2. Obxectivos e competencias. 2. Obxectivos e competencias. 

▪ Información xeral das competencias 
clave e de todos os seus descritores. 

▪ Información da relación dos obxectivos 
cos CA e dos obxectivos cos descritores 
das competencias clave corresponden-
tes. 

▪ Celas de verificación (opcional para am-
pliar a relación obxectivos-descritores). 

c) Relación de unidades didácticas coa súa 
secuencia e temporalización, que incluirán 
a parte do currículo da área que se traba-
llará e a relación de instrumentos de ava-
liación. 

 

3. Unidades didácticas. 

– 3.1. Relación de UD. 

– 3.2. Distribución curriculo UD. 

– 3.3. Avaliación UD. 

3.1. Relación de UD. 

▪ Texto libre para títulos e descrición de 
cada UD. 

▪ Dato do nº de sesións para cada UD. 

▪ Dato en forma de % para os pesos de 
cada UD na materia. 

▪ Trimestre de impartición. 

3.2. Distribución do currículo nas UD. 

▪ Celas de verificación para relacionar 
cada CA e contido coa UD. 

▪ Texto libre para engadir subcriterios 
(voluntario). 

▪ Celas para filtrar a información dos CA 
e contidos por bloque temático. 

▪ Celas para filtrar a información por UD 
para revisar os elementos curriculares 
que se van seleccionando en cada UD. 

3.3. Avaliación UD. 

▪ Cela para filtrar por UD de traballo. 

▪ Cela de elección para o tipo de instru-
mento. (proba escrita ou táboa de indi-
cadores). 

▪ Cela para filtrar por tipo de instru-
mento. 

▪ Texto libre para o mínimo de consecu-
ción. 

▪ Dato en forma de % para os pesos de 
cada CA no contexto da UD. 

d) Metodoloxía. 

– Concrecións metodolóxicas. 

– Materiais e recursos didácticos. 

4. Metodoloxía.  

– Concrecións metodolóxicas. 

– Materiais e recursos didácticos. 

4.1. Concrecións metodolóxicas. 

▪ Texto libre. 

4.2. Materiais e recursos didácticos. 

▪ Texto libre para engadir unha a unha a 
denominación de cada material ou re-
curso (obrigatorio). 

▪ Texto libre para a descrición en con-
xunto dos materiais e recursos didácti-
cos. 

e) Avaliación. 

– Procedemento para a avaliación 

5. Avaliación. 

– 5.1. Avaliación inicial. 

5.1 Avaliación inicial. 

▪ Texto libre. 

Elementos da programación regulados 
na normativa de cada etapa 

Menú lateral esquerda na aplicación 
Proens (sobre fondo negro) 

Pantallas en Proens 

inicial. 

– Criterios de cualificación con indica-
ción do grao mínimo de consecución 
para a superación da área, e criterios 
de recuperación. 

– Procedemento de seguimento, recu-
peración e avaliación das materias 
pendentes (na ESO e no bachare-
lato).  

– Procedemento para acreditar os co-
ñecementos necesarios en determi-
nadas materias (no bacharelato). 

–  

– En educación infantil: 

– Procedemento para a avaliación ini-
cial. 

– Criterios de valoración do desenvol-
vemento e das aprendizaxes do 
alumnado. 

– 5.2. Criterios de cualificación e de 
recuperación. 

– 5.3. Recuperación das materias pen-
dentes. 

– 5.4. Acreditación coñecementos ma-
terias continuidade. 

5.2. Criterios de cualificación e recupera-
ción. 

▪ Información dos pesos (%) dos instru-
mentos de avaliación en cada UD no to-
tal da materia. 

▪ Texto libre para os criterios de cualifi-
cación. 

▪ Texto libre para os criterios de recupe-
ración. 

5.3. Procedemento de seguimento, recupe-
ración e avaliación das materias penden-
tes. 

▪ Texto libre (en ESO e bacharelato). 

5.4. Procedemento para acreditar os coñe-
cementos necesarios en determinadas ma-
terias. 

▪ Texto libre (nalgunhas materias de ba-
charelato). 

f) Medidas de atención á diversidade. 6. Atención á diversidade. 6. Medidas de atención á diversidade. 

▪ Texto libre. 

g) Transversal. 

– Concreción dos elementos transver-
sais. 

– Actividades complementarias. 

7. Transversais. 

– 7.1. Elementos transversais. 

– 7.2. Actividades complementarias. 

7.1. Concreción dos elementos transver-
sais. 

▪ Celas de verificación para relacionar os 
elementos transversais coas UD. 

▪ Texto libre para engadir elementos 
transversais (opcional). 

▪ Texto libre para observacións en xeral 
dos elementos transversais (opcional). 

7.2. Actividades complementarias. 

▪ Texto libre para engadir a denomina-
ción da actividade complementaria e a 
súa descrición. 

▪ Texto libre para observacións en xeral 
das actividades complementarias (op-
cional). 

h) Práctica docente. 

– Procedemento para avaliar o pro-
ceso do ensino e a práctica docente 
cos seus indicadores de logro. 

– Procedemento de seguimento, ava-
liación e propostas de mellora da 
programación. 

8. Práctica docente. 

– 8.1.Avaliación proceso ensino e prác-
tica docente. 

– 8.2. Revisión, avaliación e modifica-
ción PD. 

8.1. Procedemento para avaliar o proceso 
do ensino e a práctica docente cos seus in-
dicadores de logro. 

▪ Texto libre para engadir un a un os in-
dicadores de logro para avaliar o pro-
ceso de ensino e a práctica docente. 

▪ Texto libre para a descrición en con-
xunto do procedemento. 

8.2. Procedemento de seguimento, avalia-
ción e propostas de mellora. 

▪ Texto libre para a descrición en con-
xunto do procedemento. 

Na aplicación aparecen outros dous apartados: 9. Outros apartados e 10. Anexo. Información do-
cente. O apartado 9 é un apartado voluntario que permite engadir aspectos que non forman parte 
dos apartados anteriores e dos que se desexe deixar constancia na programación didáctica. O 
apartado 10 é un apartado informativo, que non require elaboración, con información do propio 
currículo e con información relacionada coas decisións e deseño da propia programación elabo-
rada. 

Elementos da programación regulados 
na normativa de cada etapa 

Menú lateral esquerda na aplicación 
Proens (sobre fondo negro) 

Pantallas en Proens 

 9. Outros apartados 9. Outros apartados 

▪ Campos de texto libre (título e descri-
ción), para engadir apartados a maio-
res, en caso de desexarse. 

 10. Anexo. Información docente 

– 10.1. Introdución currículo 

– 10.2. Obxectivos e descricións 

– 10.3. Distribución CA por UD (por 
OBX). 

– 10.4. Distribución CA por UD (por 
BC). 

– 10.5. Orientación pedagóxicas. 

– 10.6. Orientación pedagóxicas: liñas 
de actuación no proceso de ensino e 
aprendizaxe 

10.1. Introdución currículo 

10.2. Obxectivos e descricións 

10.3. Distribución CA por UD (por OBX). 

▪ Información dos CA relacionados cos 
obxectivos da área/materia. 

10.4. Distribución CA por UD (por Bloque). 

▪ Información dos CA relacionados cos 
bloques da área/materia. 

10.5. Orientación pedagóxicas: Liñas de ac-
tuación no proceso de ensino e aprendi-
zaxe. 

▪ Información coas liñas de actuación es-
tablecidas no currículo. 

10.6. Orientacións pedagóxicas: liñas de ac-
tuación no proceso de ensino e aprendi-
zaxe 

 

 A aplicación permite navegar, editar e gardar a información nos diferentes apartados 
segundo os intereses de cada docente; non é preciso facer unha edición secuencial polos 
ditos apartados. A única excepción é o apartado 3. Unidades didácticas, xa que para editar 
dito apartado si que é necesario introducir a información de xeito secuencial nos su-
bapartados, é dicir, débese editar o subapartado 3.1. para poder completar o subapar-
tado 3.2. e o subapartado 3.3. 

Apartado 1. Introdución 

A Introdución da programación contextualiza a proposta didáctica da área/materia/ámbito co ob-
xectivo de resaltar os aspectos relevantes que permiten presentala no contexto do centro, do 
grupo de alumnado ao que vai dirixida etc. 

Trátase de matizar aqueles aspectos salientables que se desexen destacar dun xeito breve, a 
través de texto libre cunha extensión máxima de caracteres. 

Apartado 2. Obxectivos e a súa contribución ao desenvolvemento das competencias 

O currículo da área/materia/ámbito recolle como orientación pedagóxica a relación mínima que 
se establece entre os obxectivos da dita área/materia/ámbito e os descritores das oito compe-
tencias clave. Esta información aparece na aplicación Proens a través de celas de verificación 
fixas (non é posible desmarcalas). 

Imaxe 1. Exemplo de vinculación entre o OBX2 do currículo da área de Educación en Valores Cívicos e Éticos e os des-
critores das competencias clave. 

O profesorado pode ampliar estas relacións mínimas tendo en conta que o marcado modifica a 
implicación das áreas/materias/ámbitos no logro das oito competencias clave. A ampliación, en 

todo caso, debe respectar os criterios e decisións tomados no centro, no contexto dos ciclos, 
dos departamentos e/ou dos equipos docentes.  

Para facilitar que o profesorado complete este apartado da programación, a pantalla presenta: 

– Información xeral sobre as oito competencias clave cos seus descritores (despregar a fre-
cha azul que aparece ao final de cada competencia clave). 

– Información da vinculación dos obxectivos do currículo da área/materia/módulo cos crite-
rios de avaliación do curso da etapa do que se está a elaborar a programación (despregar a 
frecha azul que aparece en cada competencia clave). 

Como ampliar a vinculación entre obxectivos e descritores das competencias clave? 

1º. Premer na cela de verificación que se queira vincular para activala (mudará a cor azul). 

 

introducida é correcta. 

 As relacións OBX-Descritores das competencias clave establecidas nos currículos 
son fixas e non se poden modificar. O profesorado pode optar soamente por amplialas. 

 

No caso das programacións didácticas da etapa de educación infantil, os obxectivos non aparecen 
vinculados por defecto coas competencias clave (non existen descritores operativos). Polo tanto, 
nesta pantalla estableceranse as relacións, en función do acordado na concreción curricular do 
centro, entre os obxectivos e as competencias clave ás que estes contribúen, mediante a activa-
ción das correspondente celas de verificación: 

 

Dispón dun apartado de texto libre para xustificar posibles novas relacións ou explicacións res-
pecto á relación coas competencias clave. 

Apartado 3. Relación de unidades didácticas coa súa secuencia e temporalización, que in-
cluirán a parte do currículo da área que se traballará e a relación de instrumentos de avalia-
ción 

Os elementos curriculares deben repartirse en unidades didácticas. O concepto unidade didáctica 
debe ser entendido dun xeito suficientemente amplo, que permita dar resposta aos intereses das 
diferentes formas de ensinar de cada docente. No contexto da programación didáctica, entén-
dese a unidade didáctica como un conxunto de criterios de avaliación e de contidos que confor-
man unha unidade de ensino e de aprendizaxe cun eixo en común, xa sexa unha temática, un 

proceso completo de ensino, aprendizaxe e avaliación. 

A decisión sobre cantas e que unidades didácticas conforman a programación, debe ter en conta 
os seguintes aspectos: 

▪ As unidades didácticas poden ser secuenciais na súa impartición, cun principio e cun fin, ini-
ciando posteriormente a seguinte unidade didáctica; ou poden ser de impartición transversal 
ao longo do curso, do/s trimestre/s ou en diferentes momentos do curso. Polo tanto, a se-
cuencia de introdución das unidades didácticas na aplicación non impide que dita UD se poida 
implementar en diferentes trimestres/momentos ou mesmo en paralelo. Polo tanto, hai dous 
tipos de UD: as secuenciadas e as transversais.  

– As UD secuenciadas se imparten seguindo a secuencia establecida na programación, coa 
duración e no trimestre previsto. Poderán impartirse de xeito illado ou combinado con ou-
tras UD transversais. 

– As UD transversais non teñen unha secuencia lineal, senón que permiten impartirse en di-
ferentes momentos do curso, combinándose ou non con outras UD, e poden impartirse nun 
ou varios trimestres ou mesmamente en todo o curso. 

▪ As unidades didácticas poden combinar elementos curriculares de diferentes bloques ou em-
pregar todos ou parte dos elementos dun único bloque. 

▪ Os elementos curriculares deben formar parte dalgunha UD: non pode quedar ningún ele-
mento curricular sen vincular a algunha UD. 

▪ Os elementos curriculares poden seleccionarse para máis dunha unidade didáctica. A UD ao 
entenderse como un proceso completo de aprendizaxe, ensino e avaliación soamente debería 
levar asociados os CA e os contidos que vaian ser avaliados. 

Para completar este apartado da programación, a aplicación Proens presenta tres subapartados: 

– 3.1. Relación de unidades didácticas. 

– 3.2. Distribución do currículo nas unidades didácticas. 

– 3.3. Avaliación das unidades didácticas. 

Nos ditos subapartados é preciso introducir a información de xeito secuencial, xa que a informa-
ción aportada en cada subapartado é necesaria para poder cumprimentar os subapartados se-
guintes. 

Subapartado 3.1. Relación de unidades didácticas 

Para completar a relación de unidades didácticas debe introducirse a seguinte información: 

– Título da UD. Recoméndase empregar títulos breves, motivadores e claros respecto aos 
aspectos que se van tratar. 

– Descrición. Texto breve, cun límite de caracteres, que resuma o alcance e aspectos a tratar 
na UD e que permita ao alumnado facerse unha idea aproximada do que se trata nelas. 

– Nº de sesións. Para indicar a duración da UD en número de sesións deben empregarse nú-
meros enteiros e cómpre ter en conta que a suma da duración total das sesións de todas 
as UD debe coincidir coa duración das sesións da área/materia/ ámbito ao longo do curso 

 

– Peso na materia. O peso da UD na cualificación total da área/materia/ámbito indicada como 
porcentaxe. A suma das porcentaxes asignadas a todas as UD debe ser o 100 %. En educa-
ción infantil este aspecto non se indica. 

– Trimestre de impartición da UD. Márcase o/s trimestre/s de impartición de cada unha das 
UD. 

A secuencia numérica que establece a aplicación por defecto ao introducir as UD non é vinculante 
na orde de impartición das mesmas, xa que poden existir UD transversais que se impartan ao 
longo do curso ou en paralelo con outras UD. 

Como introducir a relación de UD? 

– 1º. Premer no botón laranxa Engadir para crear cada UD. 

– 2º. Introducir a información do título, a descrición, o número de sesións, os pesos na 
área/materia/ámbito (agás en educación infantil) e o/s trimestre/s de impartición. 

– 3º. Premer no botón Gardar, ou Validar e Gardar se se desexa comprobar que a información 
introducida é correcta. 

– No caso de ser correcta, aparecerá unha mensaxe na parte superior sobre cor verde 
coa mensaxe Operación realizada con éxito. 

– No caso de non ser correcta, aparecerá unha mensaxe na parte superior sobre cor 
vermella cunha mensaxe alertando de que existen erros. 

– 4º. Ao final de cada fila aparecen como Opcións dúas frechas para cambiar a secuencia das 
UD cara arriba ou cara abaixo e unha papeleira para eliminar a UD. 

Subapartado 3.2. Distribución currículo nas unidades didácticas 

Neste apartado débense seleccionar os criterios de avaliación e contidos que formarán parte de 
cada UD. Para facilitar a edición deste subapartado, preséntase un bloque despregable titulado 
Unidades didácticas que permite consultar o título e a descrición das UD introducidas no subapar-
tado 3.1. 

A aplicación lista, nunha primeira columna, todos os criterios de avaliación e todos os contidos 
da área/materia/ámbito e, nas seguintes columnas, presenta o mesmo número de UD introduci-
das no subapartado 3.1., máis a opción Todas coa finalidade de vincular os elementos curriculares 
á unidade/s didáctica/s pertinente/s a través de celas de verificación.  

Para acoutar a lectura do currículo e o marcado pódese empregar o despregable Bloque, que 
permite seleccionar os CA e os contidos dos diferentes bloques do currículo da área/materia/ám-
bito. 

Como distribuír o currículo nas UD? 

– 1º. Activar as celas de verificación premendo nelas para determinar os CA e contidos que 
conformarán cada UD. 

– 2º. Premer no botón Gardar, ou Validar e Gardar se se desexa comprobar que a información 
introducida é correcta. 

– 3º. Pódese comprobar a selección dos elementos curriculares para cada UD empregando as 
celas de verificación das UD que aparecen na parte superior ao lado do despregable Bloque. 

– 4º. Ao final de cada fila aparece como Opción a posibilidade de engadir subcriterios e/ou 
subcontidos, para adaptar os criterios de avaliación e/ou os contidos do currículo oficial e 
os acomodar ao deseño da programación didáctica.  

 

Débese ter en conta que cando se adapta un CA do currículo oficial os subcriterios creados subs-
titúen os orixinais para os efectos de avaliación e da elección de instrumento de avaliación. 

Ademais, cando se establecen subcriterios de avaliación ou subcontidos, ao activar as súas celas 
de verificación para vinculalos a unha ou varias unidades didácticas, actívanse de xeito automá-
tico as dos criterios de avaliación ou contidos a partir dos que foron creados. 

Subapartado 3.3. Avaliación das unidades didácticas 

O obxectivo deste apartado é seleccionar en cada UD o instrumento de avaliación que se empre-
gará en cada un dos criterios de avaliación, concretando o seu mínimo de consecución e o seu 
peso orientativo no conxunto da UD. Aos efectos destas decisións, teranse en conta as seguintes 
aclaracións: 

▪ Tipo de instrumento. É importante comprender o papel que xogan os criterios de avaliación na 
programación, a que obrigan exactamente, para poder seleccionar o instrumento máis ade-
cuado en cada caso. Cada CA (ou subCA, de ser o caso), debe levar asociado un único instru-
mento de avaliación, o que non quere dicir que haxa que avaliar de xeito independente cada 
CA. O profesorado pode empregar dous tipos de instrumentos de avaliación: 

– Proba escrita, cuxo significado debe entenderse dun xeito amplo como aquel instrumento 
no que o alumnado demostra o seu coñecemento a través dunha evidencia escrita tipo 
exame, cuestionario... 

– Táboa de indicadores, cuxo significado debe entenderse dun xeito amplo como aquel ins-
trumento no que o alumnado demostra o seu coñecemento a través dunha evidencia que 
se comprobará co do apoio dunha lista de ítems/indicadores ou escalas de estimación/va-
loración por parte do profesorado. 

▪ Mínimo de consecución. Trátase dunha redacción que concreta o logro imprescindible que debe 
demostrar o alumnado para superar cada CA.  

▪ % peso orientativo. Peso aproximado que cada CA ten no conxunto da UD. A suma de todos os 
pesos (%) de cada UD debe ser o 100%. En educación infantil este aspecto non se indica. 

 A aplicación informática permite filtrar os criterios de avaliación por tipo de instrumento 
de avaliación e informa para cada UD da porcentaxe do peso por tipo de instrumento. 

Como introducir a información sobre a avaliación das UD? 

– 1º. Seleccionar unha UD no despregable (haberá que repetir esta secuencia para cada unha 
das UD). 

– 2º. Seleccionar para cada CA o tipo de instrumento de avaliación, elixindo entre dúas op-
cións: táboa de indicadores ou proba escrita. 

– 3º. Describir brevemente o mínimo de consecución que debe demostrar o alumnado para 
superar o dito CA. 

– 4º. Concretar o peso orientativo en % de cada CA no conxunto da UD A suma do % debe ser 
o 100%. En educación infantil este aspecto non se indica. 

– 5º. Premer no botón Gardar, ou Validar e Gardar se se desexa comprobar que a información 
introducida é correcta. 

Apartado 4. Metodoloxía. 

Neste apartado describiranse aspectos relacionados coa metodoloxía (concrecións metodolóxi-
cas e materiais e recursos didácticos), que se empregará no proceso de ensino e de aprendizaxe 
da área/materia/ámbito. 

Subapartado 4.1. Concrecións metodolóxicas 

Trátase dun apartado de texto libre que permite describir e/ou puntualizar a/s metodoloxía/s 
que se aplicarán na impartición da área/materia/ámbito. 

Subapartado 4.2. Materiais e recursos didácticos 

Neste subapartado introdúcense os materiais e os recursos didácticos que se van empregar no 
proceso de ensino e de aprendizaxe. Coa opción Engadir crearanse liñas baixo o título Denomina-
ción para ir indicando un a un os materiais e os recursos didácticos. Co menú de frechas pódese 
desprazar cada liña cara arriba ou cara abaixo para reordenar os datos introducidos. 

A caixa de texto libre Descrición permite aportar información adicional e que se considere rele-
vante sobre os materiais e/ou recursos didácticos. 

Apartado 5. Avaliación 

Para completar este apartado da programación, a aplicación Proens presenta catro subaparta-
dos: 

– 5.1. Procedemento para a avaliación inicial. 

– 5.2. Criterios de cualificación e recuperación. 

– 5.3. Procedemento de seguimento, recuperación e avaliación de materias pendentes (só 
afecta ás programacións das etapas de ESO e de bacharelato). 

– 5.4. Procedemento para acreditar os coñecementos necesarios en determinadas materias 
(só afecta ás programacións didácticas das materias de bacharelato cuxa matrícula está 
condicionada, polo normativa, á superación dunha determinada materia de 1º curso, que 
non fora cursada polo alumnado). 

Subapartado 5.1. Procedemento para a avaliación inicial 

Nese subapartado describirase o procedemento empregado para realizar a avaliación inicial do 
alumnado. 

Subapartado 5.2. Criterios de cualificación e recuperación 

Neste subapartado preséntanse, a modo de resumo e de información, os datos que xa foron in-
troducidos en apartados anteriores, sobre os pesos dos instrumentos de avaliación no contexto 
de cada UD e no total da programación. En educación infantil este resumo informativo non se 
indica xa que non se introduciron pesos nos apartados anteriores. 

O profesorado completará a información e a descrición sobre os criterios de cualificación e sobre 
os criterios de recuperación a través de texto libre. 

Subapartado 5.3. Procedemento de seguimento, recuperación e avaliación das materias penden-
tes 

Este é un subapartado que so afecta ás programacións da etapa de ESO e de bacharelato. No 
resto de etapas aparecerá a mensaxe Non resulta de aplicación nesta etapa ou Non resulta de 
aplicación neste curso, segundo sexa o caso. 

Neste subapartado describirase, a través de texto libre, o procedemento para realizar o segui-
mento, a recuperación e a avaliación do alumnado que promociona de curso coa materia pen-
dente. 

Subapartado 5.4. Procedemento para acreditar os coñecementos necesarios en determinadas 
materias 

Este é un subapartado que só afecta ás programacións dalgunhas materias de bacharelato. Nas 
programacións que non afecte aparecerá por defecto a mensaxe Non resulta de aplicación nesta 
materia. 

A través de texto libre, describirase o procedemento para que o alumnado de 2º curso de bacha-
relato poida matricularse nunha materia condicionada á superación dunha materia de 1º curso 
que non foi cursada con anterioridade. 

Apartado 6. Atención á diversidade 

Neste apartado da programación concretaranse as medidas de atención á diversidade que se 
empregarán na área/materia/ámbito, de acordo co disposto na normativa educativa. 

A través de texto libre, sen desvelar datos persoais ou que permitan identificar a alumnado en 
concreto, deben consignarse e describirse as medidas de atención á diversidade concretas que se 
aplicarán. 

Apartado 7. Transversais 

Neste apartado concretaranse aspectos relacionados cos elementos transversais que van estar 
presentes no proceso de ensino e de aprendizaxe e coas actividades complementarias que se 
realizarán durante o curso académico e que teñan relación coa área/materia/ámbito. 

Subapartado 7.1. Elementos transversais 

O obxectivo deste apartado é indicar que elementos transversais van tratarse na área/mate-
ria/ámbito e en que unidades didácticas. 

Coa opción Engadir crearanse liñas baixo o título Elementos transversais para ir indicando un a un 
os elementos transversais, así como a súa vinculación coa/s unidade/s didáctica/s de impartición. 

Os elementos transversais que se presenten pódense relacionar con unha ou con varias UD. A 
vinculación con a lo menos unha das UD é obrigatoria. 

O subapartado permite finalmente a posibilidade de recoller Observacións que se presentan en 
formato de texto libre e que terán un carácter xeral ao conxunto de todos os elementos trans-
versais propostos. 

Unha vez completada a información, premer no botón Gardar, ou en Validar e Gardar se se desexa 
comprobar que a información introducida é correcta. 

 Os Decretos de cada etapa educativa regulan no articulado do Capítulo II. Desenvolve-
mento do Currículo do Título II. Organización e desenvolvemento, os elementos trans-
versais que deben traballarse en todas as áreas/materias/ámbitos así como aqueles ele-
mentos que deben fomentarse de xeito transversal durante a etapa educativa. 

 

Subapartado 7.2. Actividades complementarias 

Neste subapartado indícanse as actividades complementarias que teñen relación coa área/mate-
ria/ámbito que se van realizar ao longo do curso. 

Coa opción Engadir crearanse liñas baixo os títulos Actividade e Descrición para ir indicando unha 
a unha as actividades propostas e a correspondente descrición das mesmas. 

As actividades vincularanse co trimestre no que se prevé a súa realización. 

O subapartado permite recoller Observacións que se presentan en formato de texto libre e que 
terán un carácter xeral ao conxunto de todas as actividades complementarias propostas. 

Apartado 8. Práctica docente 

Subapartado 8.1. Procedemento para avaliar o proceso de ensino e a práctica docentes cos seus 
indicadores de logro 

procesos de ensino e a súa propia práctica docente, para o cal establecerá indicadores de logro 
 

Estes indicadores engadiranse un a un premendo no botón Engadir para xerar as liñas de texto 
necesarias. De cara a que estes indicadores respondan á normativa, establécense categorías que 
permiten clasificalos nos seguintes aspectos: 

– A adecuación da programación didáctica e da súa propia planificación ao longo do curso 
académico.  

– A metodoloxía empregada.  

– A organización xeral da aula e o aproveitamento dos recursos.  

– As medidas de atención á diversidade.  

– O clima de traballo na aula.  

– A coordinación co resto do equipo docente e coas familias ou as persoas titoras legais. 

– Outros 

A caixa de texto libre Descrición permite puntualizar, explicar ou introducir información descritiva 
relativa aos indicadores de logro. 

Subapartado 8.2. Procedemento de seguimento, avaliación e propostas de mellora 

O obxectivo deste apartado é planificar a forma de realizar o seguimento do cumprimento da 
programación, así como a avaliación da mesma e as propostas de mellora de cara ao curso se-
guinte. 

Para iso introducirase na aplicación unha descrición dese procedemento a través texto libre. 

Apartado 9. Outros apartados 

Este apartado permite engadir outro tipo de aspectos a maiores dos recollidos nos apartados 
anteriores. Coa opción Engadir iranse creando subapartados compostos por dous campos de 
texto libre, Título e Descrición, nos que se poderá incorporar a información que se considere. 

Unha vez completada a pantalla, premer no botón Gardar, ou en Validar e Gardar se se desexa 
comprobar que a información introducida é correcta. 

Apartado 10. Anexo. Información docente 

Subapartado 10.1. Introdución currículo 

Recolle a introdución do currículo da área/materia/ámbito sobre a que se elabora a programación 
didáctica, tal e como aparece no currículo correspondente. 

Subapartado 10.2. Obxectivos e descricións. 

Recolle os obxectivos da área/materia/ámbito sobre a que se elabora a programación didáctica 
coa descrición de cada un deles, tal e como aparece no currículo correspondente. 

Subapartado 10.3. Distribución CA por UD (por OBX) 

Presenta, a modo informativo, un resumo dos CA relacionados con cada un dos obxectivos da 
área/materia/ámbito, indicando as UD nas que o profesorado decidiu tratalos (aparecen indicados 
cos pesos que se introduciron nas pantallas 3.1 e 3.3 no caso de educación primaria, educación 
secundaria obrigatoria e bacharelato; e aparecen indicados cunha marca no caso de educación 
infantil). 

Subapartado 10.4. Relación CC con CA por UD. 

Presenta, a modo informativo, os CA que se traballan en cada UD relacionados cos obxectivos 
correspondentes e cos descritores operativos de cada unha das competencias clave. Ademais, 
permite filtrar a información segundo o tipo de instrumento de avaliación empregado (táboa de 
indicadores e/ou proba escrita). 

Subapartado 10.5. Distribución CA por UD (por Bloque) 

Presenta, a modo informativo, un resumo dos CA de cada un dos bloques en que se organiza a 
área/materia/ámbito, indicando as UD nas que o profesorado decidiu tratalos (aparecen indicados 
cos pesos que se introduciron nas pantallas 3.1 e 3.3 no caso de educación primaria, educación 
secundaria obrigatoria e bacharelato; e aparecen indicados cunha marca no caso de educación 
infantil).  

Subapartado 10.6. Orientacións pedagóxicas: liñas de actuación no proceso de ensino e aprendi-
zaxe 

Presenta, a modo informativo, as liñas de actuación establecidas no currículo para a área/mate-
ria/ámbito como orientacións pedagóxicas para o proceso de ensino e de aprendizaxe. 

3.5 O seguimento da programación didáctica 

A funcionalidade Seguimento permite que cada docente realice o seguimento da programación 
nos seus grupos de alumando e que todos os docentes que impartan a área ou a materia no 
mesmo nivel realicen un seguimento final colaborativo. 

Para realizar o seguimento a programación didáctica debe estar pechada. 

Como iniciar o seguimento da programación? 

– 1. Premer na opción do menú lateral Seguimento. Listaranse as áreas/materias/ámbitos nas 
que cada docente ten atribución para realizar o seguimento da programación didáctica. 

– 2 Elixir a programación didáctica da área/materia/ámbito da que se desexa realizar o segui-
mento, que deberá estar no estado Pechada. Aparecen dúas opcións: 

▪ Seguimento UD (cada docente realiza o seguimento nos seus grupos). 

▪ Seguimento final (todos os docentes da área ou material do mesmo nivel realizarn 
o seguimento final da programación de modo colaborativo). 

– Premer o botón  (Modificar) da opción elixida (seguimento UD ou seguimento final). 

Seguimento por unidade didáctica 

Selecciónase un grupo determinado para recoller os datos de interese que se obtiveron ao longo 
da impartición de cada unidade didáctica da programación didáctica da área/materia/ámbito. 
Esta pantalla, que xa existía, mellorarase nos seguintes aspectos: 

▪ Presentará un resumo das datas de inicio e fin de cada unidade didáctica, coa diferenza de 
sesións, para que sexa máis sinxela a toma de decisións sobre os posibles axustes. 

 

Os datos que aparecen nese apartado son: 

– Data de alta (cando se inicia o seguimento da UD) e data última modificación (cando se mo-
dificou o seguimento). Ambos datos aparecen de xeito automático na aplicación. 

–  Data iinicio/Data fin. Estes dous campos permiten que se concreten as datas nas que se 
empezou e rematou o traballo da UD co alumnado. A través da icona de calendario pódense 
elixir as datas. 

– Sesións previstas. Dato informativo que indica o número de sesións programadas inicial-
mente no momento de elaboración da programación didáctica. O dato aparece cuberto por 
defecto. O dato aparece cuberto por defecto. 

– Sesións realizadas. Permite indicar o número total de sesións dedicadas a esa UD. 

– Grao de cumprimento. Permite indicar para cada UD ata que punto se cumpriu a planifica-
ción didáctica inicial; empregarase a escala Baixo/Medio/Alto. 

– Propostas de modificación e/ou mellora.. A través de texto libre, o profesorado recollerá as 
posibles melloras que se poidan levar a cabo en futuras programacións didácticas. 

– Observacións /Desviacións e xustificación. A través de texto libre, o profesorado indicará 
aquelas observacións de carácter xeral relacionadas coa UD como pode ser a xustificación 
das posibles desviacións. 

Seguimento final 

O seguimento final está destinado a que todo o profesorado da área/materia/ámbito do nivel 
realice unha valoración final conxunta do seguimento da programación didáctica. 

O profesorado, polo tanto, deberá introducir os seguintes datos: 

▪ Resultados de avaliación. Para cada grupo indicarase o número total de alumnado, nº de apro-
bados, nº de suspensos e, de ser o caso, nº de validacións/exencións. 

▪ Análise xeral de resultados de avaliación do alumnado en relación cos cursos anteriores (caixa 
de texto libre). 

▪ Grao de cumprimento dos indicadores de logro. A partir da listaxe de indicadores de logro re-
collidos no apartado 8.1 da programación didáctica, que aparecerán neste apartado de xeito 
automático, indicarase o seu grao de cumprimento (seleccionando tres opcións: alto, medio, 
baixo).  

▪ Propostas xerais de modificación e/ou mellora para o curso seguinte (caixa de texto libre). 

▪ Observacións xerais (caixa de texto libre). 

 

4. A elaboración da concreción curricular en 
Proens 

4.1 A concreción curricular 

orientar o desenvolvemento do currículo por parte do profesorado e a coordinación interdiscipli-
naria por parte dos órganos de coordinación didáctica, para garantir a coherencia na actuación 

 

– o Decreto 150/2022, do 8 de setembro, polo que se establece a ordenación e o currículo da 
educación infantil na Comunidade Autónoma de Galicia; 

– o Decreto 155/2022, do 15 de setembro, polo que se establecen a ordenación e o currículo 
da educación primaria na Comunidade Autónoma de Galicia; 

– o Decreto 156/202, do 15 de setembro, polo que se establecen a ordenación e o currículo da 
educación secundaria obrigatoria na Comunidade Autónoma de Galicia; 

– e o Decreto 157/2022, do 15 de setembro, polo que se establecen a ordenación e o currículo 
do bacharelato na Comunidade Autónoma de Galicia; 

regulan no seu articulado os elementos que, como mínimo, debe conter a concreción curricular. 
Estes elementos son: 

EI EP ESO BAC Apartado 

X X X X A adecuación dos obxectivos da etapa ao contexto do centro 

X X X X A contribución á adquisición das competencias clave 

X1 X X X Os criterios para desenvolver os principios pedagóxicos e incorporar os elementos transversais 

X X X X Os criterios de carácter xeral sobre a metodoloxía 

X X X X Os criterios de carácter xeral sobre os materiais e recursos didácticos 

X X X X Os criterios para o deseño das actividades complementarias 

  X2 X Os criterios de oferta educativa, agrupamentos en ámbitos, itinerarios e optatividade 

 X X  
Os criterios para o deseño dos plans específicos de reforzo para o alumnado que deba 
permanecer un ano máis no mesmo curso 

X3 X3 X3 X3 Os criterios xerais para a avaliación, a promoción e a titulación 

  X X Os criterios xerais do outorgamento de matrículas de honra, de ser o caso 

  X4 X 
Os criterios para o deseño dos plans de reforzo ou de recuperación para o alumnado que acade a 
promoción con materias pendentes de cursos anteriores 

X X X X As decisións e os criterios xerais para a elaboración e avaliación das programacións didácticas 

X X X X Os criterios para a participación do centro en proxectos, plans e programas 

X X X X O procedemento para a revisión, avaliación e modificación da concreción curricular 

1. No caso de EI só os criterios para incorporar elementos transversais. 

2. Os agrupamentos en ámbitos só no caso da educación secundaria obrigatoria. 

3. En función do que corresponda en cada etapa. 

4. Ou ámbitos pendentes no caso da educación secundaria obrigatoria. 

Na aplicación Proens, aparecen eses apartados cunha denominación e ordenación aproximada 
para que resulten válidos para todas as etapas educativas e para as diferentes tipoloxías de cen-
tros. A táboa do apartado anterior indica os apartados que corresponden a cada unha das etapas 
educativas. 

 A concreción curricular é única por centro, independentemente das ensinanzas que 
se impartan; e de existir peculiaridades para as diferentes etapas indicarase naqueles 
apartados nos que corresponda. 

4.2 A elaboración da concreción curricular en Proens 

Como se inicia a elaboración da concreción curricular? 

Calquera membro do equipo directivo ao autenticarse na aplicación Proens, debe seguir estes 
pasos para iniciar a elaboración: 

– Premer na opción do menú lateral Concreción curricular. Aparecen os filtros para a busca 
de Curso e Centro. Seleccionar o que corresponda e premer no botón Buscar. 

 
– A continuación o sistema amosa a concreción curricular existente para ese centro e ano 

académico. 

– En caso de que non figure ningunha, poderá iniciarse a súa elaboración premendo no botón 

Que opcións existen cando a concreción curricular xa está creada? 

A versión creada aparece como único resultado no listado, e na parte esquerda da pantalla apa-
recen tres opcións vinculadas a estas iconas: 

 Ver detalle, presenta a información da concreción curricular elaborada ata o momento. 

 Modificar, permite a elaboración da concreción curricular. 

 Xerar informe, remite ao buzón de informes para xerar un pdf coa concreción curricular. 

Unha vez pechada, aparece unha nova opción: 

 
Abrir, permite reabrir a concreción curricular pechada para introducir as modificacións que se 
consideren. Proens garda o histórico de datas nas que se introduciron os cambios. 

Cales son os posibles estados da concreción curricular? 

A concreción curricular pode atoparse en distintos estados durante o seu proceso de elaboración: 

– En elaboración. Creouse unha versión inicial da concreción curricular. 

– Con erros. Algún dos apartados consta sen elaborar. 

– Lista para pechar. A información aportada en todas as pantallas cumpre os criterios de for-
mato de validación da aplicación.  

– Pechada. O equipo directivo pecha a concreción curricular indicando a data de aprobación 
polo claustro. 

O equipo directivo, no caso de ser necesario, pode realizar modificacións da concreción curricular 
coa opción Abrir. 

No caso de que inspección educativa marque Posta en revisión, a opción de modificar volve apa-
recer para que o equipo directivo poida introducir os cambios oportunos e volver a validala e 
pechala. 

Como se cumprimentan as distintas pantallas? 

Os diferentes apartados que debe conter a concreción curricular aparecen en pantallas sucesivas 
que conteñen campos de texto. 

En cada un deses campos deixarase constancia daqueles aspectos relacionados co apartado (es-
pecificando as posibles peculiaridades para cada etapa educativa que se imparta no centro, de 
ser o caso). Ao finalizar debe premerse no botón Gardar ou en Validar E Gardar para que a infor-
mación quede incorporada. 

Como se pecha a concreción curricular? 

Unha vez aprobada a concreción curricular polo claustro, o equipo directivo procederá a pechala 
indicando no campo despregable correspondente a Data de aprobación polo claustro: 



Páxina 31 de 40 

 

 

O estado da concreción curricular pasará a ser Pechada. En caso de ter que modificar algún as-
pecto a dirección do centro poderá reabrila premendo no botón Abrir. 

 

 

Unha vez pechada, o claustro poderá acceder ao contido da concreción curricular. 

5. A avaliación de competencias 

Para orientar a cualificación das competencias clave que debe realizar o equipo docente na etapa 
de educación primaria e de educación secundaria obrigatoria, a aplicación Proens incorporará 
unha nova funcionalidade denominada Avaliación das competencia clave (no menú lateral es-
querdo), que funcionará vinculándose coa aplicación Xade para propor unha cualificación cualita-
tiva das competencias clave na avaliación final de cada alumna e alumno. 

Nesta funcionalidade a aplicación Proens emprega a información do perfil de saída e a das pro-
gramacións didácticas (as vinculacións dos obxectivos cos descritores operativos das competen-
cias clave -tanto as establecidas por defecto no currículo como as establecidas polo profesorado 
na pantalla 2 da programación didáctica-, os pesos orientativos outorgados polo profesorado aos 
criterios de avaliación nas unidades didácticas, e a relación entre os criterios de avaliación e os 
obxectivos nese nivel) así como a información das áreas/materias/ámbitos (o número de sesións 
semanais). A partir destes datos, a aplicación Proens realiza o cálculo de como contribúe cada 
área/materia/ámbito na cualificación de cada unha das competencias clave. 

Esta información orientativa envíase á aplicación Xade, que a adapta 
á matrícula de cada alumna e alumno para que, unha vez que o pro-
fesorado introduza a cualificación final de cada área/materia/ámbito, 
a aplicación Xade presente a nota cualitativa das competencias clave. 
Esta nota non é vinculante, e o equipo docente poderá modificala se-
gundo outros criterios acordados no centro. 

Como funciona? 

Precísase empregar, en primeiro lugar, a aplicación Proens para vali-
dar a información e, posteriormente, empregarase a aplicación Xade 
para axustar, se así se desexa, a cualificación final das competencias 
clave. 

Respecto á aplicación Proens: 

▪ O menú lateral esquerdo Avaliación competencias inclúe dous su-
bapartados: 

– Validación. Dispoñible soamente para os equipos directivos, co 
obxectivo de que validen a información dos pesos cos que cada 
unha das áreas/materias/ámbitos contribúe a cada unha das oito competencias clave. 

– Simulación. Dispoñible para todo o profesorado do centro co obxectivo de realizar simula-
cións deses mesmos pesos tendo en conta só as áreas/materias/ámbitos seleccionadas 
para unha determinada matrícula. 

Explícase a continuación cada un destes dous subapartados: 

▪ Validación da contribución das áreas/materias/ámbitos á avaliación das competencias clave 

– Dispoñible soamente para o equipo directivo do centro. 

– Filtrarase o ano académico, a ensinanza e o curso sobre os que se vai realizar a validación 
da información, e premerase no botón laranxa Buscar. 

– A aplicación amosa os pesos relativos cos que todas as áreas/materias/ámbitos que se im-
parten nese nivel contribúen á consecución de cada unha das oito competencias clave. É 
dicir, realizará o cálculo do 100% de cada competencia considerando todas as áreas/mate-
rias/ámbitos (por exemplo no terceiro curso de ESO presentará todas as materias obriga-
torias, todas as materias optativas, proxecto competencial e ensinanzas de relixión, e de 
ser o caso, os ámbitos de PDC). 

– Confirmarase a información no botón laranxa Validar, e así os datos comunicaranse á apli-
cación Xade e activarase a pantalla Simulación para o profesorado. 

 

– A información validada pode anularse premendo no botón vermello Anular no caso de que 
se desexe volver validar a información (por exemplo, se se introduce algún cambio nas pro-
gramacións didácticas que fai preciso volver validar os datos). 

 

▪ Simulación da contribución das áreas/materias/ámbitos á avaliación das competencias clave 

– Dispoñible para todo o profesorado. 

– Selecciónanse as áreas/materias/ámbitos que se consideren (por exemplo para simular a 
matrícula dunha alumna ou dun alumno concreto) e así coñecer o peso co que contribúen á 
cualificación das competencias clave. Premerase no botón laranxa Simular.   

– Esta opción permite visualizar, a modo consulta, unha información máis axustada á matrí-
cula dunha alumna ou dun alumno.  

 

 

Respecto á aplicación XADE: 

▪ No apartado Avaliación de cada grupo de alumnado, accédese á pestana de Competencias/Ob-
xectivos, que presenta a listaxe das competencias clave e dúas columnas para cualificar: 

– Cualificación Proens. Amosa, a modo orientativo, as cualificacións cualitativas -suspenso, 
suficiente, ben, notable e sobresaliente- para cada competencia clave, calculadas a partir 
das notas finais de cada área/materia/ámbito e a ponderación enviada desde Proens. Polo 
tanto, é preciso que todas as áreas/materias/ámbitos teñan introducida a cualificación coa 
nota final para que a información deste apartado sexa correcta. 

– Cualificación XADE. Permite realizar cambios na cualificación das competencias clave. Por 
defecto indica os mesmos resultados que a columna Cualificación Proens para que o equipo 

docente que así o desexe realice os axustes que considere oportunos segundo outros crite-
rios acordados no centro.  

6. A elaboración de adaptacións curriculares 

Ao pechar a programación didáctica aparece unha nova opción: a creación de adaptacións curri-
culares individualizadas, a través da icona dunha silueta: 

 

 

Ao premer na icona  aparecerá unha nova pantalla co título Alta Programación e poderemos xe-
rar a adaptación a través do botón Crear. 
 
Aparecerán, de seguido, os apartados seguintes: 
 

 
 
O apartado 1. Elaboración AC presenta os bloques de CA e contidos do currículo da área/materia 
coa finalidade de permitir tres opcións respecto a cada un dos elementos curriculares:  

– Sen modificación: mantense o CA e o contido curricular tal e como se presenta no currículo 
da área/materia/ámbito.  

– Supresión: elimínase o CA ou contido (a aplicación ríscao) porque non se vai empregar no 
proceso de ensino e aprendizaxe da alumna ou o alumno.  

– Redución: concrétase o CA ou contido para rebaixar o seu alcance (a aplicación ríscao e 
permite introducir unha nova redacción na columna correspondente). 

 
 

 
 
O resto de apartados inclúen caixas de texto libre coa finalidade de completar as orientacións 
medolóxicas, os criterios de cualificación, os instrumentos de avaliación e a avaliación de com-
petencias clave que a/o docente vai aplicar no proceso de ensino e aprendizaxe desa área ou 
materia coa alumna ou o alumno para o que se está deseñando a adaptación curricular. 
 
O apartado Relacionar con alumna/o permite vincular a adaptación curricular a unha alumna ou 
alumno concreto do centro a través dunha caixa de busca por nome que está vinculada coa apli-
cación Xade e cos datos do alumnado matriculado no centro nese curso académico. 

Unha vez localizada a alumna ou o alumno selecciónase coa casilla de verificación e prémese no 
botón Seleccionar (aparecerá o nome da alumna ou o alumno e o seu código de Xade) e a conti-
nuación Gardar.  
 
Os diferentes apartados deben gardarse e validarse unha vez completados para poder pechar, 
finalmente, a adaptación curricular. 
 
A través da icona da impresora xérase o informe en pdf da adaptación que incluirá todos os da-
tos excepto os datos da alumna ou alumno (que deben consultarse no apartado Relacionar coa 
alumna/o). 
 

7. Preguntas frecuentes  

7.1 Preguntas xerais 

Cantas versións se poden crear dunha programación? 

– Proens permite crear ata dez versións de traballo, que pode crear calquera das persoas 
que teña acceso á elaboración.  

– 
dicir, que unha vez pechada se entrega a programación para a súa supervisión, polo que esa 

 non 
se permite o borrado desa programación nin a súa modificación, agás que sexa posta en 
revisión. 

Se hai máis dunha liña no centro, quen elabora a programación? 

– A normativa indica que a programación didáctica será única para o mesmo nivel, polo que 
o profesorado que imparte docencia dunha área ou materia e estea configurado correcta-
mente no Xade, como profesor/a 1 ou profesor/a 2, ten acceso á elaboración da programa-
ción. Tamén a persoa coordinadora do ciclo no caso de educación infantil, as/os titores ou 
o equipo directivo no caso de educación primaria e as xefaturas de departamento no caso 
de educación secundaria obrigatoria e de bacharelato teñen acceso á elaboración. É res-
ponsabilidade destas persoas coordinarse para a elaboración da programación. 

Pódese modificar unha programación pechada? 

– Ao pechar a programación non é posible facer modificacións porque a programación pasou 
ao seguinte estado: supervisión. Se é validada pola coordinación de ciclo, polas/os titores 
ou o equipo directivo no caso de educación primaria e polas xefaturas de departamento no 
caso de educación secundaria obrigatoria e de bacharelato pasa ao seguinte nivel de super-
visión: o equipo directivo, e despois de ser validada por este, pasa ao último nivel de super-
visión: inspección educativa. 

– Calquera dos niveis de supervisión pode decidir poñer a programación en revisión para que 
se proceda á súa corrección, polo que neste caso a programación reábrese para que se in-
troduzan as correccións oportunas. 

– Soamente o nivel de supervisión onde se atope a programación é quen de poñela en revisión 
para que se reabra. 

Pódese elaborar unha programación combinando áreas ou materias? 

– A normativa permite, coa autorización expresa do Servizo Territorial de Inspección Educa-
tiva, agrupar áreas de educación primaria e materias de 1º a 3º de educación secundaria 
obrigatoria en ámbitos. Tamén poden combinarse as áreas de educación infantil. 

– En Proens pódese crear unha programación combinando as áreas ou as materias que se 
considere tendo en conta que deben ser áreas ou materias do mesmo nivel e impartidas 
pola mesma persoa, é dicir, que se poden combinar, por exemplo, as áreas de 4º curso entre 
elas, as áreas de 5º curso entre elas ou as áreas de 6º curso entre elas etc. 

– Non se poden combinar áreas ou materias que sexan de niveis diferentes, é dicir, non se 
pode combinar, por exemplo, unha área de 4º de educación infantil cunha de 5º ou unha 
materia de 1ºESO cunha materia de 3ºESO. 

Como se elabora a programación dunha aula mixta? 

– Nunha aula mixta hai alumnado de diferentes idades e, polo tanto, de diferente nivel edu-
cativo. O alumnado ten dereito a recibir a formación que indica o currículo para o seu nivel 
educativo, polo que deberán facerse as programacións para cada un dos niveis da aula mixta 
de forma independente, o que non impide que haxa homoxeneidade no deseño curricular 
nas programacións dos niveis que conforman a aula mixta para facilitar o traballo cotiá na 
aula. 

Todos os apartados da programación que aparecen en Proens son de aplicación en todas 
as etapas educativas? 

– Proens é unha aplicación destinada á elaboración da programación das catro etapas educa-
tivas: infantil, primaria, educación secundaria obrigatoria e bacharelato, polo que presenta 
apartados que non son de aplicación en todas as etapas. 

– Os apartados da programación de cada etapa aparecen regulados nos Decretos que esta-
blecen a ordenación e o currículo de cada etapa. Por exemplo, o apartado 5.3 soamente é 
de aplicación na etapa de educación secundaria obrigatoria e de bacharelato; o apartado 
5.4 soamente é de aplicación na etapa de bacharelato; concretar os pesos non é de aplica-
ción na etapa de educación infantil (neste documento de axuda cando se describe cada 
apartado se indica se é de aplicación ou non nalgunha das etapas). 

Como se programa en Proens por tarefas, proxectos (ou outras denominacións)? 

– En Proens empréganse expresións xenéricas que tentan dar acollida ás particularidades de 

mentos curriculares  criterios de ava-
liación e contidos - que teñen entidade ao traballarse en conxunto e que se van tratar du-
rante un tempo determinado, xa sexa nunha ou en varias semanas, nun ou en varios trimes-
tres, ou mesmo durante todo o curso.  

– A decisión de que criterios de avaliación e contidos se van traballar en cada unidade didác-
tica é responsabilidade das/os docentes elaboradores da programación seguindo as deci-
sións e criterios xerais establecidos na concreción curricular, non existindo, polo tanto, nin-
gunha limitación nesa decisión; eses elementos seleccionados poden ser abordados de di-
ferentes formas metodolóxicas como proxectos, tarefas, etc. 

– En resumo, neste sentido, podemos considerar que o traballo por proxectos, as situacións 
de aprendizaxe, e outras moitas formas de denominar ao xeito que se teña de organizar e 
relacionar os distintos elementos curriculares adáptase ao concepto de unidade didáctica 
proposto no subapartado 3.1. (Exemplo: A UD1 podería chamarse "Proxecto X"; o proxecto 
debe basearse nos CA e contidos curriculares da área/materia, polo que sempre que estean 

a elixir CA e contidos para impartir conxuntamente en Proens recóllese coa denominación 
 

Durante o curso vanse producindo modificacións na programación, como se rexistran na 
programación? 

– A programación pechada non se pode modificar xa que é unha planificación inicial do pro-
ceso de ensino e de aprendizaxe baseada no currículo. 

– e aparece 
no menú esquerdo de Proens e que permite indicar as modificacións, o motivo das mesmas 
e as propostas de mellora de cara ao vindeiro curso para cada unha das unidades didácticas 
proxectadas. 

– Así como a programación é única por nivel, no caso de seguimento establécese por grupo. 
Cada docente é responsable de realizar o seguimento da programación do seu grupo. 

 

7.2 Preguntas específicas da etapa de educación infantil 

Cantas sesións semanais debe ter cada área en educación infantil? 

– O Decreto 150/2022, do 8 de setembro, polo que se establece a ordenación e o currículo da 
educación infantil na Comunidade Autónoma de Galicia non establece unha duración pe-
chada para cada unha das áreas, senón que regula, entre outros aspectos: 

Artigo 11. Horario 

1. O horario na etapa de educación infantil entenderase como a distribución en secuencias temporais das activi-
dades que se realizan nos distintos días da semana, tendo en conta que todos os momentos da xornada teñen 
carácter educativo. 

2. O horario escolar organizarase desde un enfoque globalizador e incluirá propostas de aprendizaxe que permi-
tan alternar diferentes tipos e ritmos de actividade, con períodos de xogo e de descanso en función das necesi-
dades do alumnado. 

3. Os períodos lectivos organizaranse baixo presupostos de flexibilidade que lle permitan ao profesorado ade-
cualos ás características das tarefas, de xeito que o horario estea sempre ao servizo da metodoloxía. No desen-
volvemento da xornada escolar combinaranse tempos de rutinas con tempos de actividades específicas, se-
gundo as características e as necesidades das nenas e dos nenos. 

4. As actividades escolares no segundo ciclo da etapa desenvolveranse, cando menos, ao longo de vinte e cinco 
horas semanais.  

Artigo 12. Autonomía dos centros 

3. Así mesmo, os centros docentes poderán establecer medidas de flexibilización na organización das áreas, nas 
ensinanzas, nos espazos e nos tempos, e promover alternativas metodolóxicas, co fin de personalizar e mello-
rar a capacidade de aprendizaxe e o progreso de todo o alumnado, nos termos establecidos pola consellería 
con competencias en materia de educación. 

– Descontando das 25 sesións semanais a sesión para as ensinanzas de relixión, quedan un 
total de 24 sesións semanais para impartir as tres áreas da educación infantil. E atendendo 
á regulación dos artigos citados, repartiranse esas sesións entre as tres áreas como se con-
sidere, respectando o dereito do alumnado a recibir as ensinanzas indicadas nos currículos 
de cada unha da tres áreas. Polo tanto, sería válido distribuír as 24 sesións de xeito equita-
tivo ou facer unha distribución balanceada entre unhas áreas e outras. 

O currículo de cada área de educación infantil é por ciclo, non por nivel, como se debe pro-
ceder? 

– O alumnado ao finalizar o ciclo da etapa ten dereito a ter recibido as ensinanzas reguladas 
no currículo, polo que deben seleccionarse en cada nivel educativo os elementos curricula-
res que permitan garantir que ao finalizar o 6º curso o alumnado acadou os obxectivos 
curriculares. 

– As/os mestras/es poden seleccionar os elementos curriculares que consideren para cada 
nivel, tendo en conta que non pode quedar ningún elemento curricular sen seleccionar no 
conxunto dos tres cursos do segundo ciclo de infantil. Polo tanto, os criterios de avaliación 
e os contidos do ciclo poden ser seleccionados para un curso, para dous cursos ou incluso 
para os tres cursos, de tal maneira que no conxunto dos tres cursos foran tratados todos 
os elementos curriculares do ciclo.  

– Proens non permite pechar as programacións da área (exemplo: a programación da área x 
de 4º curso, de 5º curso e de 6º curso) se hai elementos curriculares que quedaron sen 
seleccionar cando menos nalgún dos cursos e, polo tanto, non van ser impartidos en ningún 
dos cursos. 

– En resumo: non é necesario que todos os elementos curriculares se impartan en todos os 
cursos. É decisión do equipo de ciclo decidir os elementos curriculares para cada nivel. 

Como se elabora a programación de ensinanzas de lingua estranxeira en educación infan-
til? 

– A lingua estranxeira non é unha área, por iso non aparece no listado de áreas de Proens. 
Tal e como está regulado no artigo 6.2 da Orde do 30 de maio de 2023 : 

As mestras ou os mestres da especialidade de lingua estranxeira poderán exercer o seu labor docente no ensino de lingua 
estranxeira a que se refire a letra b) do artigo 3.3. Neste caso, participarán no desenvolvemento da programación didác-

tica da área de Comunicación e Representación da Realidade naqueles aspectos referidos á lingua estranxeira. 

– Debe entenderse, polo tanto, que a persoa mestra especialista pode participar na elabora-
ción da área de Comunicación e Representación da Realidade. 

– Para poder elaborar esa programación, o centro educativo pode configurar en Xade á per-
ea e así tanto a/o mestra/e que imparte 

a área como a persoa especialista terán acceso para coordinarse na elaboración da dita 
programación. 

Como se xestiona en Proens, a intervención doutras/os especialistas na docencia de edu-
cación infantil? 

– A normativa indica que outras mestras e outros mestres especialistas do centro poderán 
exercer o seu labor docente no ensino de aprendizaxes relacionadas coa súa especialidade. 
Neste caso, participarán no desenvolvemento da programación didáctica da área de que 
formen parte as ditas aprendizaxes(artigo 6.3 da Orde do 30 de maio de 2023).  

– Así, no caso de que outras/os especialistas interveñan na docencia de educación infantil, 
poderían participar no deseño da programación da área onde se enmarcan as ensinanzas 
da súa especialidade, colaborando coa persoa titora ou, de ser o caso, estando configurados 

 

 

–  


